
ՀԻՄՆԱՎՈՐՈՒՄ

« ԸՍՏ ԳԵՐԱՏԵՍՉԱԿԱՆ ՊԱՏԿԱՆԵԼՈՒԹՅԱՆ ՊԵՏԱԿԱՆ ԳԱՂՏՆԻՔԻ ՇԱՐՔԻՆ ԴԱՍՎՈՂ ՏԵՂԵԿՈՒԹՅՈՒՆՆԵՐԻ ՑԱՆԿԸ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ընթացիկ իրավիճակը և իրավական ակտի ընդունման անհրաժեշտու​թյունը
«Ըստ գերատեսչական պատկանելության պետական գաղտնիքի շարքին դասվող տեղե​կու​թյունների ցանկը հաստատելու մասին» Կառավարության որոշ​​ման նա​խագծի ընդու​նման ան​հրաժեշտու​թյունը պայ​մա​նավորված է 2023 թվականի մարտի 1-ին Պե​տա​կան գաղտ​նիքի մասին» ՀՕ-49-Ն օրենքի ընդունմամբ:
Մասնավորապես, 2023 թվականի մարտի 1-ի Պետական գաղտնիքի մասին»                              ՀՕ-49-Ն օրեն​քի 10-րդ հոդվածի 2-րդ մասի համաձայն` տեղեկությունների գաղտնագրման բնա​գա​վառում միասնական պետական քաղաքականություն իրականացնելու նպատակով  Կա​ռավարությունը հաստատում է պետական գաղտնիքի շարքին դասվող տեղեկությունների ցան​կը` ըստ գերատեսչական պատկանելության: Ներկայումս նշված հարաբերությունները կարգավորվում են Կառավարության 1998 թվականի մարտի 13-ի N 173 որոշմամբ, որը բխում է «Պետական և ծառայողական գաղտնիքի մասին» օրենքից: 
Առաջարկվող կարգավորման բնույթը
Նախագծով առաջարկվում է Կառավարության որոշմամբ հաստատել պե​​տական գաղտնիքի շարքին դասվող տեղեկությունների ցանկը՝ ըստ բնագավառների և գե​րա​​տեսչական պատկանելության: Միաժամանակ, ուժը կորցրած կճանաչվի Կառավարության 1998 թվականի մարտի 13-ի N 173 որոշումը: 
Ակնկալվող արդյունքը
Նախագծի ընդունման արդյունքում կհաստատվի պետական գաղտնիքի շարքին դասվող տեղեկությունների ցանկը` ըստ բնագավառների և գերատեսչական պատկա​նե​լու​թյան, և կապահովվի «Պետական գաղտնիքի մասին» օրենքի պահանջը:
Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունման պարագայում լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջանա:
Կապը ռազմավարական փաստաթղթերի հետ. Հայաստանի վերափոխման ռազմա​վա​րու​թյուն 2050, Կառավարության 2021-2026թթ. ծրագիր, ոլորտային և/կամ այլ ռազմա​վա​րու​թյուն​ներ

Նախագծի ընդունումը չի բխում ռազմավարական փաստաթղթերից:
Ազգային անվտանգության ծառայություն
